
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
Հայաստանի Հանրապետության 2017 թվականի պետական բյուջեում և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի վերաբերյալ
1. Անհրաժեշտությունը`  պայմանավորված է ՀՀ ոստիկանության ստորաբաժանումների շենքային պայմանների բարելավման նպատակով ՀՀ ոստիկանության պետական պահպանության գլխավոր վարչության (այսուհետ՝ ՊՊԳՎ) արտաբյուջետային միջոցների 2017թ. տարեսկզբի ազատ մնացորդի և 2017թ.-ին կնքված պայմանագրերի արդյունքում տնտեսված գումարների հաշվին իրականացվող շինարարական աշխատանքների, վարչական սարքավորումների, ինչպես նաև ՀՀ ոստիկանության ծառայողների համար բնակարանների ձեռքբերման ֆինանսավորման հանգամանքով:
2. Ընթացիկ իրավիճակը և խնդիրները.

ՀՀ կառավարության 2017 թվականի ապրիլի 13-ի թիվ 389-Ն որոշմամբ հաստատվել է պահպանության ծրագրի (այդ թվում ՊՊԳՎ)  2017 թ.-ի արտաբյուջետային միջոցների նախահաշիվը, որում նախատեսված չեն եղել կապիտալ շինարարական աշխատանքներ, քանի որ ՀՀ կառավարության որոշման ընդունման ժամանակ այդ կապիտալ շինարարական աշխատանքների նախագծանախահաշվային փաստաթղթերը առկա չէին:
Հաշվի առնելով վերոգրյալը անհարժեշտություն է առաջացել 2017թ. տարեսկզբի ազատ մնացորդից 103.7 մլն. դրամը, ինչպես նաև 2017թ.-ին կնքված պայմանագրերի արդյունքում տնտեսված գումարներից 3.3 մլն. դրամը (այդ թվում՝ 5122 հոդված՝ 2.0 մլն. դրամ, 5134 հոդված՝ 1.3 մլն. դրամ) ուղղել կապիտալ շինարարական աշխատանքների ֆինանսավորմանը, նոր կառուցվող ոստիկանական հենակետերի, ոստիկանության այլ ստորաբաժանումների համար անհրաժեշտ վարչական սարքավորումների, ինչպես նաև ՀՀ ոստիկանության ծառայողի համար բնակարանի ձեռքբերմանը: 
Առաջարկվող 103.7 մլն. դրամ ավելացումը առաջարկվում է ուղղել հետևյալ հոդվածներին.

Շենքերի և շինությունների ձեռքբերում (5111 հոդված)` - 5.0 մլն. դրամ :

ՀՀ կառավարության 2004 թվականի ապրիլի 29-ի <<ՀՀ կառավարությանն առընթեր Հայաստանի Հանրապետության ոստիկանության կանոնադրությունը հաստատելու մասին>> թիվ 806-Ն որոշմամբ հաստատված հավելվածի 15-րդ կետի <<թ>> ենթակետի համաձայն՝ ՀՀ ոստիկանության պետի կողմից հաստատված ՊՊԳ վարչության կանոնադրության 8-րդ կետով սահմանված լիազորությունների շրջանակներում, այն է՝ ՊՊԳ վարչությունը տնօրինում է անհրաժեշտ դրամական միջոցներ և իրավասու է ձեռք բերել հիմնական ֆոնդեր՝ յուրաքանչյուր տարվա համար ընդունված ՀՀ կառավարության համապատասխան որոշումներով հաստատված նախահաշիվներին համապատասխան սույն հոդվածով ՀՀ կառավարության 2017 թվականի ապրիլի 13-ի թիվ 389-Ն որոշմամբ նախատեսված է եղել ձեռք բերել թվով 2 ծառայողական բնակարան՝ յուրաքանչյուրը 10.0 մլն. դրամ արժեքով: 10.0 մլն. դրամով ձեռք է բերվել 1 սենյականոց բնակարան Էջմիածին քաղաքում:
Մնացած գումարով նախատեսված է եղել ձեռք բերել 2 սենյականոց բնակարան Երևան քաղաքում բազմանդամ ընտանիքի համար: Սակայն հաշվի առնելով անշարժ գույքի շուկայական ներկա գները 10.0 մլն. դրամով հնարավոր չէ ձեռք բերել պահանջվող բնակարանը, որով և պայմանավորված առաջարկվում է գումարը ավելացնել 5.0 մլն. դրամով: 
Ձեռքբերումը պայմանավորված է <<Զինծառայողների և նրանց ընտանիքների անդամների սոցիալական ապահովության մասին>> ՀՀ օրենքի 34-րդ հոդվածի պահանջով, այն է մինչև բնակարանով ապահովվելը զինծառայողները (բացի ժամկետային պարտադիր զինծառայողներից) և նրանց ընտանիքների անդամներն ապահովվում են ծառայողական բնակելի տարածություններով : 
Շենքերի և շինությունների շինարարություն (5112) հոդված – 71.7 մլն. դրամ: Գումարը նախատեսվում է ուղղել ՊՊԳ վարչության նոր շնաբուծարանի շենքի կառուցման աշխատանքների և  տվյալ շինարարության համար անհրաժեշտ տեխնիկական և հեղինակային հսկողության ծառայությունների ձեռքբերմանը: 
Երևանի Աջափնյակ համայքնի Գրիգոր Զորգաբի 120 հասցեում հատկացված 2.5 հա տարածքում 2015-2016թթ ընթացում կատարվել է շնաբուծարանի կառուցման աշխատանքներ, աշխատանքները կատարվել են նախատեսված գումարների չափով: Տեղում ուսումնասիրությունների և տեղազննումների արդյունքում պարզվել է, որ որոշ աշխատանքեր նեռարված չեն եղել՝ բացակայում է հիմնական մուտքի դարպասը, չի կատարվել խոհանոցային բլոկի կառուցումը, չի ապահովվել շնաբների ջրամատակարարումը, արտաքին լուսավորությունը, անհրաժեշտ է ջրավազանի վերակառուցում, բարեկարգում: Նշված աշխատանքերը չկատարելու դեպքում հնարավոր չէ ապահովել շնաբուծարանի շահագործման նորմալ պայմաններ:
Հեղինակային և տեխնիկական հսկողության ծառայությունների արժեքնները հաշվարկվել են՝ հիմք ընդունելով ՀՀ քաղաքաշինության նախարարի 2008թ-ի  հունիսի 16-ի <<Գործող գներով շինարարական աշխատանքների արժեքի հաշվարկման կարգը հաստատելու մասին>> թիվ 41-Ն հրամանով  հաստատված կարգի 17-րդ կետի պահանջը, որի համաձայն օբյեկտի տեխնիկական հսկողության ծառայության ծախսեր նախատեսված է օբյեկտի շինմոնտաժային աշխատանքների նախահաշվային արժեքից`  70.1 մլն. դրամի 1.8%-ի չափով, գումարով 1.2 մլն. դրամ: Նույն կարգի 18-րդ կետի համաձայն օբյեկտի հեղինակային հսկողության ծառայության ծախսերը նախատեսված է օբյեկտի շինմոնտաժային աշխատանքների նախահաշվային արժեքից` 70.1 մլն. դրամի 0.6 %-ի չափով, գումարով 0.4 մլն. դրամ:
Շենքերի և շինությունների կապիտալ վերանորոգում (5113) հոդված – 11.7 մլն. դրամ: Գումարից 7.5 մլն. դրամը առաջարկվում է ուղղել ՀՀ ոստիկանության տնտեսական վարչության բազայի պարիսպի վերանորոգմանը, հեղինակային և տեխնիկական հսկողության ծառայությունների ձեռքբերմանը: Պարիսպը  գտնվում է վթարային և քայքայված վիճակում, ինչը մեծացնում է  ներխուժման վտանգը: 
4.2 մլն. դրամ նախատեսվում է ուղղել ՀՀ ոստիկանության մի շարք ստորաբաժանումներում (ՆԱՎ, տնտեսական վարչության ավտոտնտեսություն, բազա Երևան քաղաքի վարչություն, ՊՊԳՎ շնաբուծարան, ռադիոկայան) արտաքին գազաֆիկացման, տեխնիկական և հեղինակային հսկողության աշխատանքների ֆինանսավորմանը: Նշված ստորաբաժանումներում առկա է ջեռուցման համակարգ, սակայն ջեռուցումը ապահովելու համար անհրաժեշտ է կատարել արտաքին գազաֆիկացման աշխատանքներ:

Բոլոր շինարարական աշխատանքների նախագծանախահաշվային փաստաթղթերը կցվում են:

Վարչական սարքավորումներ (5122) հոդված – 18.6 մլն. դրամ: Գումարը նախատեսվում է ուղղել ՀՀ ոստիկանության նոր կառուցվող հենակետերի, ինչպես նաև այլ ստորաբաժանումների համար անհրաժեշտ համակարգչային և կենցաղային սարքավորումների ձեռքբերմանը:
«ՀՀ կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» ՀՀ կառավարության 2017 թվականի հունվարի 12-ի թիվ 122-Ն որոշման 2-րդ հավելվածի աղյուսակի 139-րդ տողի հիման վրա համայնքային ոստիկանության գործունեության ընդլայնումը համարվում է ինչպես ընթացիկ, այնպես էլ նախորդ տարիների ՀՀ կառավարության գերակա խնդիր, որի շրջանակներում 2017 թվականին նախատեսվում է համայնքային ոստիկանության 2 նոր հենակետի (Երևան քաղաքի Նոր Նորք և Մալաթիա-Սեբաստիա վարչական շրջաններում) կառուցում և դրանց համար անհրաժեշտ գույքի և տեխնիկական միջոցների ձեռքբերում:
Հարկ է նշել, որ գնումների պլանով նախատեսված թվով 10 օդորակիչներից 2-ը՝ 412.0 հազ. դրամ միավոր գնով նախատեսվում են վերոնշյալ նոր կառուցվող 2 հենակետերի համար, իսկ 8-ը՝ 220.0 հազ. դրամ միավոր գնով, ՀՀ ոստիկլանության այլ ստորաբաժանումների համար (կից ներկայացվում է տեղեկանք հիմնավորումը): Գների որոշման համար հիմք են հանդիսացել նմանատիպ ապրանքների վաճառքով զբաղվող ընկերություններից բանավոր հարցումները:
3. Կարգավորման նպատակը և բնույթը. 

Կարգավորման նպատակը Հայաստանի Հանրապետության կառավարությանն առընթեր Հայաստանի Հանրապետության ոստիկանության մի շարք  ստորաբաժանումների շենքային (աշխատանքային) պայմանների բարելավումը և տեխնիկական հագեցվածության ապահովումը։

4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանության պետական պահպանության գլխավոր, ֆինանսաբյուջետային և իրավաբանական վարչություններ։

 5. Ակնկալվող արդյունքը. 

ՀՀ ոստիկանության բնականոն գործունեության ապահովում:
ՀՀ  ոստիկանություն

